
RAMADAN: MEMBANGUN JIWA MEMBINA TAKWA 

27 FEBRUARI 2026 / 9 RAMADAN 1447H 

 

َمدُْ للِ ّٰهِ القْآَئلِِ    :الَْح

جِيم يطْاَنِ الر َّ  أَعوُذُ باِللهِ منَِ الش َّ

                    

 [ 29] الأنفال              

 
يكَ لهَُ، وأََشهْدَُ أَن َّ  ا اللهُ وحَْدهَُ لاَ شرَِ ِ  سَيدناَ   أَشهْدَُ أَنْ لاَ إِلهَ إِل َّ همُ َّ صَل  داً عبَدْهُُ ورَسَُولهُُ. الل َّ محُمَ َّ

ا بعَدُْ، فيَاَ عبِاَدَ اوسََل مِْ علَىَ  دٍ وعَلَىَ آلهِِ وصََحبْهِِ ومَنَْ دعَاَ بدِعَْوتَهِِ إِلىَ يوَمِْ الد يِنِ. أَم َّ للهِ، نبَيِ نِاَ محُمَ َّ

كمُْ تفُْلحُِونَ  ِتقَْوىَ اللهِ وطََاعتَهِِ لعَلَ  َّ  ات َّقوُا اللهَ، أُوصِيكمُْ ونَفَْسيِ ب

 

Sidang Jumaat yang dirahmati Allah, 

Marilah kita bersama-sama meningkatkan ketakwaan kepada Allah SWT dengan 

sebenar-benar takwa; melaksanakan segala perintah-Nya dan menjauhi segala larangan-

Nya. Sesungguhnya takwa itulah bekal terbaik dalam perjalanan hidup, dan hanya dengan 

takwa kehidupan menjadi terpimpin serta diberkati. 

Tumpukanlah perhatian kepada khutbah yang disampaikan, semoga setiap peringatan 

yang didengar menjadi cahaya yang menyinari hati dan memandu langkah kita menuju 

keredaan Allah SWT. Khutbah pada hari ini bertajuk: “Ramadan: Membangun Jiwa, 

Membina Takwa”. 

 

Sidang jemaah sekalian, 

Ramadan bukan sekadar bulan menahan lapar dan dahaga. Ia adalah madrasah besar 

yang datang setahun sekali untuk membentuk kembali jiwa seorang mukmin.  Allah SWT 

berfirman dalam Surah al-Anfal pada ayat ke 29 yang dibacakan pada awal khutbah 

sebentar tadi yang bermaksud: 

 

“Wahai orang-orang yang beriman! Jika kamu bertakwa kepada Allah, nescaya Dia akan 

memberikan kepada kamu furqan (kemampuan membezakan antara yang benar dan 

yang salah), menghapuskan kesalahan-kesalahan kamu dan mengampuni kamu. Dan 

Allah mempunyai kurnia yang besar”. 

 

Ayat ini mengajar kita bahawa hasil daripada takwa ialah furqan iaitu kejelasan hati dan 

kebijaksanaan membuat keputusan. Orang yang bertakwa bukan sekadar rajin beribadah, 

tetapi memiliki panduan dalaman yang membezakan antara kebenaran dan kepalsuan, 

antara keperluan dan pembaziran, antara kelazatan sementara dan kemuliaan abadi. 

Pada bulan Ramadan inilah ia datang untuk membina furqan itu. 

 

Sidang Jumaat yang dirahmati Allah, 

Dalam bulan Ramadan, kita dilatih untuk menahan diri daripada perkara yang halal pada 

waktu siang. Kita mampu minum, tetapi kita menahan diri. Kita mampu makan, tetapi kita 

memilih taat. Latihan ini bukan sekadar fizikal, tetapi rohani. Ia mendidik jiwa agar tidak 

tunduk kepada nafsu, tetapi tunduk kepada perintah Allah. Jika perut boleh dikawal, maka 

lidah juga mesti diurus. Jika lapar boleh ditahan, maka marah dan emosi juga mesti 

dikendalikan. Rasulullah SAW bersabda dalam hadis riwayat al-Bukhari: 

 

“Barangsiapa yang tidak meninggalkan perkataan keji (dusta) serta mengamalkannya, 

maka Allah tidak berhajat orang itu meninggalkan makan dan minumnya”. 

Hadis ini menegaskan bahawa Ramadan membangunkan jiwa yang bersih, bukan 

sekadar tubuh yang lapar. 

 

Sidang jemaah sekalian, 

Ramadan hari ini sering disambut dengan kemeriahan bazar, pelbagai resipi viral dan 

perancangan juadah yang berlebihan. Islam tidak melarang menikmati rezeki yang halal, 

tetapi Ramadan bukan bulan memanjakan selera semata-mata. Ada yang siangnya 

dihabiskan dengan tidur yang panjang. Malamnya pula dipenuhi dengan skrin dan 

hiburan. Perut mungkin berpuasa, tetapi hati masih lalai. Ramadan bukan sekadar 

perubahan waktu makan. Ia perubahan cara hidup. Ia mengubah keutamaan, 

membetulkan fokus dan menyusun kembali agenda hidup seorang mukmin. 

 

Sidang Jumaat yang dimuliakan Allah, 

Takwa yang dibina dalam Ramadan mesti berterusan selepasnya. Takwa ialah kesedaran 

bahawa Allah sentiasa melihat walaupun tiada manusia yang menyaksikan. Dalam 

Ramadan, kita tidak makan walaupun sendirian. Itulah integriti rohani. Jika kesedaran ini 

hidup dalam hati, maka ia akan melahirkan kejujuran dalam pekerjaan, amanah dalam 

tanggungjawab dan keikhlasan dalam hubungan sesama manusia. Ramadan membina 

manusia yang bukan hanya taat ketika dilihat, tetapi taat walaupun tersembunyi. 

 

Ramadan juga membawa agenda yang jauh lebih besar daripada sekadar rutin tahunan. 

Ia mengajak kita memburu Lailatul Qadar, malam yang disebutkan lebih baik daripada 

seribu bulan. Bayangkan satu malam yang lebih bernilai daripada puluhan tahun ibadah. 

Namun malam itu tidak akan diraih oleh jiwa yang lalai. Ia milik mereka yang 

membangunkan malam, menundukkan nafsu dan memperbanyakkan istighfar. Ramadan 

bukan sekadar bulan berbuka. Ia bulan berdoa. Bukan sekadar bulan kenyang, tetapi 

bulan pengampunan. 

 

Sidang Jumaat yang dirahmati Allah, 

Bayangkan jika Ramadan ini adalah Ramadan terakhir dalam hidup kita. Bayangkan jika 

inilah peluang terakhir untuk kita sujud dalam keadaan dosa diampunkan, hati dilembutkan 

dan air mata keinsafan mengalir di malam hari. Berapa ramai yang menyambut Ramadan 

tahun lalu, tetapi tidak sempat menyambutnya lagi pada tahun ini? Ramadan bukan janji 

untuk semua. Ia peluang yang belum tentu berulang. Maka jangan kita biarkan Ramadan 

berlalu seperti bulan-bulan biasa. Jangan kita sibuk menyediakan juadah untuk berbuka, 

tetapi lupa menyediakan jawapan untuk hari pembalasan. Jangan kita gembira 

menyambut malam raya, tetapi gagal memburu malam Lailatul Qadar. Ramadan datang 

bukan sekadar untuk menguji lapar kita, tetapi untuk menguji sejauh mana kita benar-

benar mahu berubah dengan kesempatan masa yang ada. 

 

Sidang Jumaat yang dirahmati Allah, 

Sebagai penutup khutbah hari ini, marilah kita mengambil tiga pengajaran utama: 

Pertama, Ramadan adalah madrasah membangun jiwa melalui disiplin, kesabaran dan 

kawalan diri. 

Kedua, matlamat Ramadan ialah membina takwa yang melahirkan furqan iaitu kejelasan 

hati dalam membezakan antara benar dan salah.  

Ketiga, Ramadan membawa agenda besar memburu keredaan Allah dan Lailatul Qadar. 

Jangan kita terhenti pada keseronokan sementara sehingga terlepas ganjaran yang abadi. 

Mudah-mudahan Ramadan kali ini benar-benar membangunkan jiwa dan membina takwa 

dalam diri kita. Bukan sekadar lapar yang dirasai, tetapi perubahan yang dikecapi. Bukan 

sekadar sebulan yang dilalui, tetapi kehidupan yang diperbaiki. 

 

 

اكمُْ بمِاَ  لَ  باَركََ اللهُ ليِْ ولَ كَمُْ باِلقْرُآْنِ العْظَيِمِْ، ونَفَعَنَيِْ وإَِي َّ فيِهِْ منَِ الْآياَتِ واَلذ كِرِْ الْحكَِيمِْ، وتَقَبَ َّ
 َ ميِعُْ العْلَيِمُْ. أَقوُلُْ قوَلْيِْ هذَاَ وأََسْتغَفْرُِ اللهَ العْظَيِمْ هُ هوَُ الس َّ ليِْ ولَ كَمُْ ولَسِاَئرِِ  منِ يِْ ومَنِكْمُْ تلِاَوتَهَُ إِن َّ

 ِ ينَْ واَلمْؤُمْنِاَتِ الْأَحْياَءِ منِْهمُْ واَلْأَمْواَتِ، فاَسْتغَفْرِوُْهُ إِن َّهُ هوَُ الغْفَوُرُْ  المْسُْلمِيِنَْ واَلمْسُْلمِاَتِ واَلمْؤُمْنِ
حِيمُْ.  الر َّ

KHUTBAH KEDUA 

 

هِ  َمدُْ للِ َّ ِينَ  الَْح َم دِ ربَ ِ العْاَل لاَمُ علَىَ سَي دِنِاَ محُمَ َّ لاَةُ واَلس َّ ينَ    نِ ، واَلص َّ اهرِِ بيِ ِ الْأَميِنِ، وعَلَىَ آلهِِ وأََصْحاَبهِِ الط َّ الن َّ
 ومَنَْ تبَعِهَمُْ بإِِحْساَنٍ إِلىَ يوَمِْ الد يِنِ. 

 
ُ أَشهْدَُ أَنْ  داً عبَدْهُُ ورَسَُولهُُ. لاَ إِلهَ إِلا َّ الله يكَْ لهَُ، وأََشهْدَُ أن َّ سَي دِنَاَ محُمَ َّ  وحَْدهَُ لاَ شرَِ

ا اتِ َّقوُا اللهَ    أَم َّ اللهِ،  ِ بعَدُْ، فيَاَ عبِاَدَ  لاَةِ    حَق َّ تقُاَتهِ أَمرَكَمُْ بأَِمْرٍ عظَيِمٍ، أَمرَكَمُْ باِلص َّ واَعلْمَوُا أَن َّ اللهَ 
 َ سْليِمِ علَىَ ن ِيمِ واَلت َّ الْ كرَ تعَاَلىَ:بيِ هِِ                  ، فقَاَلَ اللهُ 

           
 

دٍ وعَلَىَ   ِ علَىَ سَي دِنِاَ محُمَ َّ همُ َّ صَل  َلل َّ برْاَهيِمَْ وعَلَىَ  آا إِ يتَْ علَىَ سَي دِنِاَ  دٍ كَماَ صَل َّ لِ سَي دِنِاَ  آلِ سَي دِنِاَ محُمَ َّ
دٍ وعَلَىَ   برْاَهيِمَْ وَباَركِْ علَىَ سَي دِنِاَ محُمَ َّ دٍ كَماَ باَركَْتَ علَىَ سَ آإِ برْاَهيِمَْ وعَلَىَ  لِ سَي دِنِاَ محُمَ َّ لِ سَي دِنِاَ  آي دِنِاَ إِ

ِينَْ إِن َّكَ حمَيِدٌْ مَجيِدٌْ.  َم برْاَهيِمَْ فيِ العْاَل  إِ
 

اشِديِنَ وَ  الر َّ ُلفَاَءِ  الْخ همُ َّ عنَِ  الل َّ ةِ واَرْضَ  بقَيِ َّ أَجْمعَيِنَ،    عنَْ  حاَبةَِ  ابعِيِنَالص َّ الت َّ وتَاَبعِيِ  ابعِيِنَ  الت َّ   وعَنَِ 
 َ اومَنَْ ت  معَهَمُْ ياَ أَكرْمََ الْأَكرْمَيِنَ.  بعِهَمُْ بإِِحْساَنٍ إِلىَ يوَمِْ الد يِنِْ واَرْضَ عنَ َّ

 
همُ َّ اغْفرِْ للِمْسُْلمِيِنَ واَلمْسُْلمِاَتِ واَلمْؤُمْنِيِنَ واَلمْؤُمْنِاَتِ الْأَحْياَءِ منِْهمُْ واَلْأَمْواَتِ.   الل َّ

 
لاَمةَِ جلَاَلةََ ملَِ كِ ناَ ك باوه دولي يڠ مها ةِ واَلس َّ ح َّ وفْيِقِْ واَلهْدِاَيةَِ واَلص ِ همُ َّ أَي دِْ بدِوَاَمِ الت َّ موليا سري   الل َّ

برْاَهيِم. -ڤدوك بڬيندا يڠ د  ڤرتوان اڬوڠ سُلطْاَن إِ
 

يثْ وكَذَلكَِ ك باوه دولي يڠ مها موليا سري ڤدوك بڬيندا راج   ڤرمايسوري اڬوڠ، راج زاَرِ
 صُوفيِاَهْ. 

الهَُ ورَعَاَياَهُ منَِ المْؤُمْنِيِنَ واَلمْؤُمْنِاَتِ برِحَْ  همُ َّ احْفظَْ علُمَاَءهَُ ووَزُرَاَءهَُ وقَضَُاتهَُ وعَمُ َّ متَكَِ ياَ أَرْحَمَ  الل َّ
احِميِنَ.   الر َّ

 
َلدَنَاَ   همُ َّ اجْعلَْ ب ياَ  الل َّ ا، سَخاَءً رخَاَءً، داَرَ عدَْلٍ وإَِيماَنٍ، وأََمْنٍ وأََماَنٍ، وسََائرَِ بلِاَدِ  ماَليِزِ آمنِاً مطُْمئَنِ ًّ

 الْ مسُْلمِيِنَ.
 

همُ َّ أَعزِ َّ الْإِسْلاَمَ واَلمْسُْلمِيِنَْ، ودَمَ رِْ أَعدْاَءكََ أَعدْاَءَ الد يِنِ وانصْرُْ منَْ   فلِسَْطيِن،انصْرُْ إِخْواَننَاَ فيِ  وَ  الل َّ
 نصَرََ الد يِنَ، واَخْذلُْ منَْ خذَلََ المْسُْلمِيِنَْ، وأََعلِْ كلَمِتَكََ إِلىَ يوَمِْ الد يِنِْ. 

ارِ  نيْاَ حَسنَةًَ وفَيِ الْآخِرةَِ حَسنَةًَ وقَنِاَ عذَاَبَ الن َّ ِناَ فيِ الد ُ ناَ آت َب َّ  . ر
 

 عبِاَدَ اللهِ،
                            

     
 

يذَكْرُكْمُْ،   فاَذكْرُوُا العْظَيِمَْ  اللهِ اللهَ  ولَذَكِرُْ  يعُطْكِمُْ  فضَْلهِِ  منِْ  واَسْأَلوُهُ  يزَدِْكمُْ،  نعِمَهِِ  علَىَ  واَشْكرُوُهُ 
 أَكْبرَُ، واَللهُ يعَلْمَُ ماَ تصَْنعَوُنَ.

 


